
(Masomo maamulu kwa watumishi wa Mungu).

Je wewe ni mtumishi wa MUNGU?..Basi fuatilia mfululizo wa masomo
haya katika tovuti yetu hii (www.wingulamashahidi.org).

Kama mtumishi wa Mungu kuna  Anwani au nembo au Lebo ambayo
inapaswa iambatane na kila fundisho unalolitoa kwa wahusika. Na
Anwani/lebo hiyo/nembo hiyo si nyingine Zaidi ya “TOBA”. Hakikisha
mahubiri yako yanalenga Toba, au kuwakumbusha watu umuhimu wa
kujitakasa.

Kwanini iko hivyo?

Hebu tujifunze kwa mmoja ambaye ni mjumbe wa Agano, tena ndiye
Mwalimu wetu MKUU na Mwinjilisti MKUU YESU KRISTO.

Yeye katika mahubiri yake yote alihubiri “Toba”.. Huenda unaweza
kusoma mahali akiwa anafundisha na  usione likitajwa neno Toba, lakini
fahamu kuwa alikuwa anahubiri Toba kila siku katika mafundisho yake
yote… Kwani biblia inasema kama yote aliyoyafanya BWANA YESU
kama yangeandikwa basi dunia isingetosha kwa wingi wa vitabu.

http://www.wingulamashahidi.org

Yohana 21:25 “Kuna na mambo mengi  aliyoyafanya Yesu;  ambayo
yakiandikwa moja moja,  nadhani  hata ulimwengu usingetosha kwa
vile  vitabu vitakavyoandikwa”

Kwahiyo Mahubiri ya BWANA WETU YESU yote Yalikuwa yamejaa
toba.. sasa tunazidi kulithibitishaje hilo?.. hebu tusome maandiko
yafuatayo..

Mathayo 4:17 “Tokea wakati huo Yesu alianza kuhubiri, na kusema,
Tubuni;  kwa maana ufalme wa mbinguni  umekaribia;  kwa maana
ufalme wa mbinguni  umekaribia”

Nataka tuutafakari kwa undani huu mstari… anasema “Tokea wakati
huo Yesu alianza kuhubiri, na kusema, Tubuni; kwa maana ufalme wa
mbinguni umekaribia”…. Zingatia hilo neno “TOKEA WAKATI
HUO….TOKEA WAKATI HUO…TOKEA WAKATI HUO”.. Maana yake
“kilikuwa ni kitu endelevu”, sio kitu cha kusema mara moja na kuacha,
(hiyo ndiyo ilikuwa lebo ya mafundisho yake daima).. Kila alipohubiri
lazima aliwahubiria pia watu watubu.

Umeona?. Je na wewe Mchungaji, na wewe Mwalimu wa injili, na Wewe
nabii, na wewe Mtume, na wewe Mwimbaji wa injili.. LEBO YA
MAHUBIRI YAKO NI IPI????.

Je! injili yako unayohubiri ni ya TOBA, au ya kuwafariji watu katika
dhambi zao??.. Je unazunguka huku na kule kuhubiri injili ya namna
gani?..Je ni injili ya Toba au ya Mali tu!.

Luka 24:45  “Ndipo akawafunulia  akili  zao wapate kuelewa na
maandiko.

46  Akawaambia, Ndivyo ilivyoandikwa, kwamba Kristo atateswa na
kufufuka siku ya tatu;

47  na kwamba mataifa  yote watahubiriwa kwa jina lake habari  ya
toba na ondoleo la  dhambi,  kuanza tangu Yerusalemu.

48  Nanyi  ndinyi  mashahidi  wa mambo haya”

Hakuna furaha, hakuna mafanikio, hakuna Amani ikiwa mtu yupo katika
maisha ya dhambi.. utamhubiria afanikiwe lakini hata akiyapata hayo

mafanikio basi dhambi itamuua tu na kumkosesha raha.. Raha pekee na
Amani mtu ataipata baada ya kutubu, ndivyo maandiko yasemavyo..

Matendo 3:19 “Tubuni basi, mrejee, ili  dhambi zenu zifutwe, zipate
kuja nyakati  za kuburudishwa kwa kuwako kwake Bwana”

Bwana akubariki.

Tafadhali shea na wengine ujumbe huu;

Pia Kwa maombezi/ Ushauri/ Maswali/ Whatsapp:
Tuandikie katika BOXI la Maoni hapo chini au
Piga namba hizi: +255789001312 au +255693036618

Mafundisho mengine:

Toba ni nini?

VYA MUNGU MPENI MUNGU.

https://wingulamashahidi.org/2024/02/19/toba-ni-nini/
https://wingulamashahidi.org/2023/01/08/vya-mungu-mpeni-mungu/

NAYAJUA MATENDO YAKO.

Ni lazima mtu aongozwe sala ya toba ili awe ameokoka?

WEKA KUMBUKUMBU YA MAMBO BWANA ANAYOKUFANYIA
KWASABABU YATAKUFAA MBELENI.

Rudi nyumbani

Share on:
WhatsApp

https://wingulamashahidi.org/2022/10/29/nayajua-matendo-yako/
https://wingulamashahidi.org/2019/09/01/ni-lazima-mtu-aongozwe-sala-ya-toba-ili-awe-ameokoka/
https://wingulamashahidi.org/2021/08/25/weka-kumbukumbu-ya-mambo-bwana-anayokufanyia-kwasababu-yatakufaa-mbeleni/
https://wingulamashahidi.org/2021/08/25/weka-kumbukumbu-ya-mambo-bwana-anayokufanyia-kwasababu-yatakufaa-mbeleni/
http://wingulamashahidi.org

